
ANNOTATSIYA: O’zbekiston taraqqiyotining yangi bosqichida turizm sohasining yangidan isloh 
qilinishi, mamlakatimizning turistik imkoniyatkarini yanada kengaytirib berdi. Davlatimizning uch 
ming yillik tarixini o’rganish, O’zbekistonning jahon hamjamiyatidagi mavqeini mustahkamlash 
borasida ham turizm sohasining o’rni benihoya katta. Har bir millat madaniyati va tarixi yakka 
holda rivojlanmaydi, albatta hamkorlik, tajriba asosida boyitib boriladi. O’zbekistonni jahonga 
tanitadigan soha, birinchi navbatda sport bo’lsa, ikkinchi o’rinlarda uning turizm sohasi yetakchilik 
qiladi. Ushbu maqolada O‘zbekistonda ayollarni turizm sohasiga jalb etish orqali ularning iqtisodiy 
faolligini oshirish masalasi ko‘p qirrali va tizimli yondashuv asosida tahlil etilgan. 
KALIT SO’ZLAR: sayyohlik, tadbirkorlik, ijtimoiy-iqtisodiy hayot, tarix, hamkorlik, jahon 
hamjamiyati, madaniyat, san’at. 
 
АHHOTAЦИЯ Обновление сферы туризма на новом этапе развития Узбекистана еще 
больше расширило туристический потенциал нашей страны. Роль туризма в изучении три 
тысячелетней истории нашей страны и укреплении позиций Узбекистана в мировом 
сообществе несравненно велика. Культура и история каждого народа не развивается 
индивидуально, она обогащается на основе сотрудничества и опыта. Сферой международной 
известности Узбекистана, в первую очередь, является спорт, а туризм является вторым 
приоритетом. В данной статье на основе многостороннего и системного подхода 
анализируется вопрос повышения экономической активности женщин в Узбекистане путем 
их вовлечения в туристический сектор. 
КЛЮЧЕВЫЕ СЛОВА: туризм, предпринимательство, социально-экономическая жизнь, 
история, сотрудничество, мировое сообщество, культура, искусство. 
 
ABSTRACT: Renewal of tourism sphere at new stage of development of Uzbekistan further 
expanded the tourism potential of our country. The role of tourism in the study of the three-
thousand-year history of our country and strengthening of Uzbekistan's position in the world 
community is infinitely greater. The culture and history of each nation does not develop 
individually, it is enriched on the basis of cooperation and experience. Uzbekistan's sphere of 
international renown, first of all, is sports and tourism is the second priority. This article analyzes 

the issue of increasing the economic activity of women in Uzbekistan by involving them in the 
tourism sector, based on a multifaceted and systematic approach. 
KEYWORDS: tourism, entrepreneurship, socio-economic life, history, cooperation, world 
community, culture, art. 
 
       O‘zbekiston turizm sohasida iqtisodiy islohotlar, yangi infratuzilmalarning barpo etilishi va 
servis sifati oshirilishi natijasida so‘nggi yillarda ayollarning ishtiroki barqaror ravishda ortib 
bormoqda. Ayollar bugungi kunda turizmning turli segmentlarida faoliyat yuritmoqda: mehmon 
uylari, ovqatlanish xizmatlari, qo‘llanma (gidlik), hunarmandchilik, folklor san’ati, transport va tur 
paketlar tashkilotchiligi kabi sohalarda ularning salmoqli hissasi mavjud. 2024-yil boshida 
O‘zbekiston Respublikasi Turizm qo‘mitasi va Davlat statistika qo‘mitasi tomonidan berilgan 
ma’lumotlarga ko‘ra, Turizm sohasi bilan bog‘liq rasmiy bandlikda ayollar ulushi 42%ni tashkil 
qilgan. Mehmon uylari va oilaviy turizm xizmatlarining 60% dan ortig‘i ayollar tomonidan 
boshqariladi. 2023-yilda “Ayollar daftari” doirasida 2 700 dan ortiq ayol turizm sohasi uchun zarur 
bo‘lgan xizmatlar (pazandachilik, qo‘llanmalik, xostel yuritish, dizayn, ijtimoiy media) bo‘yicha 
qisqa muddatli kurslarda o‘qitilgan [1]. Ayollar uchun imkoniyatlar kengaymoqda. 
       Mustaqillik yillarida Oʻzbekistonda Buyuk ipak yoʻlini tiklashga katta eʼtibor qaratildi. Buyuk 
ipak yo’li-Oʻzbekistonda tashkil qilingan asosiy sayyohlik yoʻnalishi hisoblanadi. 1994-yil 
Toshkent va Samarqandda Jahon sayyohlik tashkilotining "Ipak yoʻli" loyihasini ishlab chiqish 
boʻyicha xalqaro yigʻilish boʻlib, unda Oʻzbekiston mazkur qadimiy yoʻnalish markazi deb 
belgilandi[2]. 1995-yil 2-iyunda O’zbekiston Respublikasi Prezidenti"Buyuk ipak yoʻlini qayta 
tiklashda Oʻzbekistonning ishtirokini avj oldirish va respublikada xalqaro sayyohlikni rivojlantirish 
borasidagi choratadbirlar toʻgʻrisida" farmon qabul qildi[3]. Shu asosda "Oʻzbekturizm" milliy 
kompaniyasi "Ipak yoʻli" oʻtgan tarixiy manzillar boʻylab 200 dan ortiq yoʻnalishlar ishlab chiqdi. 
Ular asosan sayyohlar uchun qulay shart-sharoitlar yaratish, ularga namunali xizmat koʻrsatish 
maqsadida yangi shinam mehmonxonalar, kempinglar, motellar, umumiy ovqatlanish va dam olish 
maskanlari bunyod etilmoqda. Shu sababli bu yoʻnalishlar boʻylab safar qiluvchilar soni yil sayin 
ortib bormoqda. 
         Jumladan, Xorazm viloyatida ham mustaqillik yillarida turizm imkoniyatlarini yaxshilash 
bo’yicha qator chora-tadbirlar tizimi yaratildi. 
         Qadimiy va navqiron Ko’xna Xiva shahri O’zbekiston taraqqiyotining yangi bosqichida 
o’ziga xos yangi qirrali turizm zonasini yaratdi. Vazirlar Mahkamasining 2020 yil 10 iyuldagi 
“O’zbekiston Respublikasida turizm sohasini tiklash va rivojlantirish uchun qulay shart-sharoitlarni 
yaratish chora-tadbirlari to’g’risida”gi 433-son qarori qabul qilingan edi[4]. Ushbu qarorga binoan 
Turizmni rivojlantirish qo’mitasi va ichki ishlar vazirligining amaldagi avtomatlshtirilgan maxsusu 
electron dasturi negizida jismoniy shaxslarning mulki bo’lgan turar joylarni ijaraga berishning 
yagona Reestrini joriy etishto’g’risidagi taklifi qo’llab-quvvatlandi. Turar joylarni ijaraga 
berishning Yagona electron reestrini yuritish va ularni sertifikatlash tartibi to’g’risidagi nizom 
tasdiqlandi. Qarorda turizm sohasidagi tadbirkorlik bilan shug’ullanuvchilarga qator qulayliklar 
yaratish uchun quyidagi vazifalar amalga oshirildi, jumladan,  
--turoperatorlik faoliyati uchun berilgan lisenziyalarni xatlovdan o’tkazish va yakuniga ko’ra 
turoperator va turagentlar faoliyatlarini amalda bo’lgan lisenziyalariga asosan alohida faoliyatlarga 
ajratishni ta’minlash;  
- turizm sohasidagi tadbirkorlik sybyektlari uchun mazkur qarorning mazmun-mohiyatini 
tushuntirishga qaratilgan o’quv – seminarlar tashkil etish; 
- xostel xizmatlarining muvofiqlik sertifikatlarini xatlovdan o’tkazish, ularni Oilaviy mehmon 
uylari va xostellar yagona reestriga kiritish. 
       Ushbu qarorga asosan Xiva shahrida ham turizm subyektlari tomonidan turistik xizmatni 
yanada takomillashtirish, turistlar oqimini kengaytirishga qaratilgan qator chora-tadbirlar tizimi 
yo’lga qo’yilib belgilangan topshiriqlar bajarilib kelinmoqda. 
        Shunday mehmonxonalardan biri Ichan Qal’a atrofida joylashgan 40 kishiga mo’ljallangan 
“Shoxjaxon” mehmonxonasi Sharipov Adilbek Sabirovich tomonidan 2016 yilda tashkil qilingan 



 
«MA’MUN SCIENCE» JURNALI  |  ЖУРНАЛ «MAMUN SCIENCE»  |  JOURNAL OF MAMUN SCIENCE                                                   №5 | 2026  

59 

bo’lib, shu vaqtgacha 10 000 ga yaqin sayyohlarni o’z bag’riga olgan. Mehmonxona uch yulduzli 
mehmonxonalar qatorida turadi, ammo xizmat sifati maqomidan ham yaxshiroq hisoblanadi. 
Mehmonxona mavsumiy talablarga javob berib, yozgi va qishgi ko’rinishga ega. 
     Mehmonxona xizmat haqlari, sharoitlari mehmonlarni qoniqtirib kelmoqda, mehmonxona 
boshqaruvchilarining bag’rikengligi, insonparvarligi va shu bilan vatanparvar ekanligi ularning 
sayyohlarga bo’lgan munosabatlarida aks etadi, ba’zida vaziyat shuni taqozo qiladiki, sayyohlardan 
mehmonning sharoitiga qarab mehmonxona haqi olinmaydi. Mehmonxonadan tushgan daromad 
mehmonxona ishini, xizmatini, sharoitini yaxshilashga qaratilishi bilan bir qatorda, internat 
maktablari, sport maktabalriga ham xomiylik sifatida taqsimlanadi.  
    Hozirgi kunda mehmonxona sayohlar sig’imini kengaytirish maqsadida mehmonxona binosini 
kengaytirish ishlarini olib bormoqda. 
     Ushbu Mehmonxona Oilaviy mehmonxona tiriga kirib, boshqa oila a’zolarining ham ish bilan 
band bo’lishiga sharoit yaratib bergan.  
      Jumladan mehmonxona egasining turmush o’rtog’I Yulduz opa oliy ma’lumotli uy bekasi 
hisoblanib, o’zlari ham shu mehmonxona boshqaruvi ishlariga, oziq-ovqat ta’minoti masalalariga va 
ishchilarga boshchilik qiladilar. Sayyohlarga nonushta va tushlik, kechki ovqatlar deyarli buyurtma 
asosida tayorlanadi. Asosan Xorazm milliy taomlari sayyohlar yuragidan joyl olgani juda quvonarli 
hol. 
     Mehmonxona rahbari Adilbek akaning farzandlari ham ota izidan borib mehmonxona ishini 
davom ettirmoqdalar. 3ta qiz farzandlari shu soha bo’yicha oliy ma’lumotni olgan, o’g’illari 
Sobirjon “Mehmonxona xo’jaligi boshqaruvi” yo’nalishida tehsil olyapti. Adilbek akaning 
o’g’lidan umidlari juda katta, istiqbolda mehmonxonalar sonini kengaytirib, kata kata 
mehmonxonalar boshqaruvini amalga oshiradi[5], deya ishonch va quvonch bilan ta’kidlaydilar. 
      Mehmonxonada sayyohlarga tarjimonlik va gid xizmatlari bepul joriy etilgan. 
      Turizm sohasini rivojlantirishga o’zlarining ulkan hissasini qo’shayotgan yurtdoshlarimizning 
sa’y-harakatlari bilan yangi turdagi zamonaviy xizmat ko’rsatish chora-tadbirlari amalga oshirilar 
ekan, bunda nafaqat sayyohlar ko’lamining kengayishi, balki, qadimiy va navqiron ko’xna shahar 
Xivaning dunyoga yanada keng tanilishiga ham o’zlarining tarixiy, ilmiy va ma’naviy hissalarini 
qo’shmoqdalar. 
     O’zbekiston Respublikasi Prezidenti Sh. Mirziyoyevning sa’y-harakatlari, yaratilayotgan yangi 
sharoitlar, boshqa davlar rahbarlarining yurtimizga davlat tashrifi asosida mehmon bo’layotganligi, 
ayniqsa Xiva shahrini doimiy tarzda ziyoratgohga aylanishi ham dunyo hamjamiyatida 
O’zbekistonning, jumladan o’zbek xalqining mehnatkashligi, mehmondo’stligi, bag’rikengligi 
ishorasidir. 
TAKLIFLAR: 

- istiqbolda turizm sohasidagi tadbirkorlik faoliyatida sayyohlarning O’zbekistonga tashrifi 
ko’lamini kengaytirishda, uch ming yillik qadimiy  shaharlarimizda ko’proq kinofilmlarni 
suratga olish: 

- tashrif buyurayotgan sayyohlardan o’zi istiqomat qiladigan davlatida bizning mahalliy 
turizm sohasidagi tadbirkorlar uchun targ’ibotchi sifatida xizmat qilishiga erishish; 

- turizm sohasi tadbirkorlari o’z faoliyatiga muntazam ravishda yangi boshqaruv 
mexanizmlarini joriy qilib borishi; 

- sayyohlar bilan istiqbolda tashrif buyuradigan sayyohlar ko’lamini kengaytirish uchun 
hamkorlik qilish. 

XULOSA: XXI asrda turizm sohasining iqtisodiy va ijtimoiy hayotdagi o‘rni jadal sur’atlarda ortib 
bormoqda. Jahon sayyohlik tashkiloti (UNWTO) ma’lumotlariga ko‘ra, 2023-yilda global turizm 
daromadi 1,6 trillion AQSH dollariga yetdi va bunda xizmat ko‘rsatishning har bir bo‘g‘inida 
ayollar faol ishtirok etdi. Ayniqsa, so‘nggi yillarda turizm ayollarning iqtisodiy faolligini oshirish, 
bandligini ta’minlash va ularni tadbirkorlikka jalb qilishda samarali vosita bo‘lib bormoqda. 
O‘zbekiston Respublikasi Prezidenti tomonidan olib borilayotgan islohotlar tufayli mamlakatda 
ayollar salohiyatini ro‘yobga chiqarish, ularni tadbirkorlikka jalb etish va oila byudjetini 
mustahkamlashda turizm muhim yo‘nalishlardan biriga aylangan. 

       Tahlillar shuni ko‘rsatadiki, ayollar turizmning turli yo‘nalishlarida – mehmondorchilik, 
qo‘llanma xizmatlari, hunarmandchilik, agro va eko-turizmda samarali faoliyat yuritmoqda. Ayni 
paytda, mintaqaviy misollar ham ayollar salohiyatining katta imkoniyatlarga ega ekanini namoyon 
etmoqda. Biroq, moliyaviy resurslarga cheklangan kirish, malaka yetishmasligi, raqamli 
savodxonlik pastligi, infratuzilma muammolari va ijtimoiy stereotiplar kabi omillar bu sohaga to‘liq 
integratsiyalashuvga to‘sqinlik qilmoqda. 
       Ayollarning ishtirokidagi turizm nafaqat iqtisodiy o‘sish, balki jamiyatda gender tenglikni 
ta’minlovchi kuchli vosita sifatida qaralmoqda. Ushbu jarayonda kompleks yondashuv orqali 
ayollar salohiyati to‘liq ro‘yobga chiqarilishi nazarda tutilgan.  

